
Naleqassuseq
· Allaatigisaq atuaqqissaaruk.

Eqqarsaatit misigissutsinut sunniisarput

Inuup eqqarsaatigisartagai qanoq misigineranut aaliangeeqataalluinnarput, taamaattumik tarnip pissusaanik immikkut  ilisimasalimmik oqaloqateqarnermi eqqarsaatit suliarineqartarput. Tarnip pissusaanik immikkut ilisimasallit marluk Inuk Borup-Nielsen aamma Naja Lyberth nassuiaapput.
Eqqarsartariaaseq ileqquliutaq takuniarnera 
Sapiutilernermik nappaateqarnermi imminut nikagineq naleqanngitsutullu isigineq sakkortusinnaasarpoq. Misigissutsit tamakku allanngortinniarlugit tarnip pissusaanik ilisimasallit sulisarput. 
— lnuup piviusorpalaarnerusumik eqqarsartinniarnissaa uagut suliarinerusarparput. llaatigummi inuk depressioneqartoq piviusorpalaanngitsumik eqqarsalersoorsinnaasarami, Inuk Bourup-Nielsen oqarpoq. 
Inuk sapiutilernermik nappaateqartoq imminut naleqanngitsutut angajoqqaanerluttutut aammalu sullarluttutut imminut nalilersorsinnaasarpoq tamannalu nikallunganermut sakkortusaataasarpoq. 
— Uffa immaqa eqqarsaatit piviusumik tunngaveqanngikkaluartut, Inuk Bourup-Nielsen oqarpoq. 
Inuup sapiutilernermik nappaateqartup eqqarsaatit qitiusut nuanniilliortitsisartut pigiliuttoorsimallugit paasigaangamiuk alIoriaqqissinnaasarpoq, tulliuttarporlu eqqarsartaatsinut piviusorpalaarnerusunut isumalluarnerusunullu ikaarsaarsinnissaanut ikiorneqarnissaq, iluatsikkaangallu inuunermut oqinnerusumut alloriaqqinnissamut inuk qaninnerulertarpoq. 
Inuk ajornartorsiortoq tarnip pissusaanik ilisimasalimmik oqaloqatiginninniarluni aggeraangat siullermik suna ajornartorsiutigineraa paasiniarneqartarpoq, saniatigut suna ajornartorsiutaanut tunuliaqutaanersoq misissorneqartarluni. Sapiutilernermik nappaateqartoq nikallungasinnaavoq annilaangalluni toqqissisimananilu. 
— Misigissutsit tunuanni inuk eqqarsaatersortarpoq. Eqqarsaatillu aaliangiisuugajuttarput qanoq misiginermut, taamaattumik eqqarsaatit qitiusut misigisimanermut aaliangiisut paasiniarneqartarput. Paasiniartarparput qanoruna eqqarsartarami taama misigisimasartoq, Naja Lyberth nassuiaavoq. 

Misigissutsit oqaasitalersorlugit 
Tarnip pissusaanik ilisimasallit nassuiaapput sapiutilernermik nappaateqartoq inuunermi pisimasut nuanniitsut utikulussinnaasaraat, inuunermili pisimasut nuannersut allat eqqummaariffiginagit. Inuk peqqissoq inuunermi pisimasut nuannersut nuanniitsullu piviusorpalaarnerusumik isigisarpaat. 
Taamaattumik katsorsartittup inuunermini nuanniitsut misigisarsimasai eqqartorneqartarput. Assersuutitut tigusinnaavarput anaanasup pania meeqqerivimmi meeraqatiminik annersaasimasoq. Anaanaasoq sapiutilernermik nappaateqaruni taava eqqarsarsinnaavoq —anaanaanerlukkamaana taamaattoq— taama eqqarsarneq soorunami nikallornartarpoq, uffa immaqa paniusoq qinngasaarteruloornerup kingunerisaanik annersaasoorsimasoq. Meeqqallu iliuuserisaa perorsaanerlussimanermut tunngassuteqanngitsoq. 
— Taamaattumik nassaariniarsarisarparput qanoruna eqqarsarami taamatut misigilersoq, Inuk Bourup-Nielsen oqarpoq. 
Eqqarsartaaseq pigiliuttoorsimasaq oqaasertalernissaa pingaarpoq. 
— Oqaasertalinngikkutsigulu pujorsuuup iluaniittullusooq issinnaasaratta, misigissutsillu nuanniitsut allanngortinnissaat qaangeruminaassinnaalluni, Inuk Bourup-Nielsen oqarpoq. 
Tarnip pissusaanik ilisimasallip inuk sapiutilertoq oqaloqatigalugu paasitittarpaa kikkut tamarmik kukkusinnaasartut, inuillu 100 procentimik suna tamaat pikkoriffigisinnaanngikkaat. Inuunermilu pisut nuannersut eqqummaariffigilernerulernissaanut periutsit katsorsartinnermi ilinniarneqartarput. 
— Eqqarsaatit nuanniitsut sapiutilernermi initoorujussuutittarpaat. Eqqarsaatit misigissutsillu qamaniitiinnarnagit oqaasinngorlugit allattorlugit immikkoortiterlugit piviusorpalaarnerusumullu eqqarsarsinnaaleraanni katsorsartittumut iluaallatsinnartorujussuusarpoq, Naja Lyberth oqarpoq. 
Taamaalilluni inuup katsorsartittup inuunermi pisut ajortuinnaanngitsut nuannersortaqartulli takusinnaalertarpaat, eqqarsaatillu imminut pisuutinnermik imaqartut tunngavissaqanngitsut eqqummaariffigilertarpaat. 
— llaatigut qarasarput uppertikkuminartarami isumalluarpasinngitsunik nuanniitsunik eqqarsaraanni upperilernermik kinguneqartitsikkajuttartumik. Imminulli isumalluartumik piviusorpalaartumik oqaluuttuaraanni siuariarnissamut inissaqartitsinerulertarpoq, Naja Lyberth oqarpoq. 

Naleqassuseq
Suliassaq 1

Eqikkaaneq:

Naleqassuseq

Suliassaq 2
· Apeqqutit akikkit.
1. Tarnip pissusaanik ilisimasallit marluk kikkut oqaloqatigineqarpat?

________________________________________________________________________________________________________________________________________________________________________________________________________________________________________________________________________________________________________________________________________________
2. Eqqarsaatit misigissutsinut qanoq imminnut attuumassuteqarpat?

________________________________________________________________________________________________________________________________________________________________________________________________________________________________________________________________________________________________________________________________________________
3. Inuk  sapiutilernermik nappaateqartoq imminut qanoq isigilersarpa?

________________________________________________________________________________________________________________________________________________________________________________________________________________________________________________________________________________________________________________________________________________

4. Inuk ajornartorsiortoq tarnip pissusaanik ilisimasalimmik oqaloqatiginninniarluni aggeraangat qanoq iliorfigineqartarpa?

________________________________________________________________________________________________________________________________________________________________________________________________________________________________________________________________________________________________________________________________________________

5. Eqqarsartaaseq pigiliuttoorsimasaq oqaasertalernissaa qanoq pingaartinneqartigiva?

______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Naleqassuseq

Suliassaq 3
· Allaatigisaq isummersorfigiuk.

Naleqassuseq

Suliassaq 4

· Inuuneq naleqassutsimik imalik pillugu allaaserinnigit.

